ՏԵԽՆԻԿԱԿԱՆ ԱՌԱՋԱԴՐԱՆՔ
Մեթոդական ցուցումների մշակում բազմաբնակարան շենքերի պահպանման և կառավարման ծախսերի հաշվարկման և պլանավորման համար 
	Ծրագրի անվանումը
	ՀՀ բազմաբնակարան շենքերի պահպանում, կառավարում և էներգաարդյունավետության բարձրացում

	Վայր
	ՀՀ, ք. Երևան

	Պայմանագրի ժամկետը
	հուլիս  2024թ. - հունվար 2025թ.


1.  Տեղեկություն ծրագրի մասին
Ծրագրի նկարագրությունը՝ Հաբիթաթ ֆոր Հյումենիթի Արմենիան (ՀՖՀԱ) իրականացնում է բազմաբնակարան բնակարանային ֆոնդի պահպանման, արդիականացման և էներգաարդյունավետության բարձրացման ծրագիր, որը նպատակ ունի նպաստել Հայաստանում բնակարանային անբավարար պայմանների և էներգետիկ աղքատության հետ կապված խնդիրների լուծմանը՝ խրախուսելով համագործակցությունը ոլորտի դերակատարների հետ և նպաստելով շուկայի զարգացմանը:
Հայաստանում բազմաբնակարան շենքերի զգալի մասն ունի վերանորոգման,  արդիականացման և պատշաճ  պահպանման կարիք, որի համար անհրաժեշտ և կարևորագույն գործոններից մեկն է ԲԲՇ պարտադիր նորմերի կատարմանն ուղղված ծախսերի, ինչպես նաև ԲԲՇ արդիականացման և կառավարման ծախսերի ճիշտ հաշվարկը և պլանավորումը:  
Սույն ծրագրի շրջանակում, ՀՖՀԱ-ն, ՀՀ քաղաքաշինության կոմիտեի հետ համագործակցությամբ, նպատակ ունի մշակել մեթոդական ցուցումներ, որոնք որպես ուղեցույց կառաջադրվեն ԲԲՇ կառավարման գործառույթ իրականացնող անձանց ԲԲՇ կառավարման և պահպանման ծախսերի պլանավորման և բյուջետավորման նպատակով: 
2. Առաջադրանքի նպատակը 
Առաջադրանքի նպատակն է մշակել մեթոդական ցուցումներ բազմաբնակարան շենքերի պահպանման և կառավարման ծախսերի հաշվարկման և պլանավորման համար:  
3. Մեթոդաբանությունը 

Փորձագետ կազմակերպությունը (այսուհետ՝ ծառայություն մատուցող) պետք է մշակի մեթոդական ցուցումներ ՀՀ քաղաքաշինության կոմիտեի (ՔԿ) ու ՀՖՀԱ հետ սերտ համագործակցությամբ:  Ծառայություն մատուցողը սույն առաջադրանքը կատարելու նպատակով պետք է.

· իրականացնի նախնական հարցում թվով 6 ԲԲՇ կառավարման գործառույթ իրականացնող անձանց շրջանում, որոնցից 2-ը՝ համայնքի կողմից կառավարվող, 4-ը՝ համատիրության՝ վերլուծելու ԲԲՇ պահպանման և կառավարման ծախսերի հաշվարկման ներկայումս կիրառվող մեթոդաբանությունը և հաշվարկման հետ կապված առկա խնդիրները և առաջարկները: Հարցմանը պետք է մասնակցեն 2 նորակառույց, 2 գոյություն ունեցող և 2 էներգաարդյունավետ միջոցառումների կիրառմամբ (ԷԱ) վերանորոգված շենքերի կառավարման գործառույթ իրականացնող անձիք, 
· մեթոդական ցուցումները մշակելիս ուսումնասիրի հետևյալ փաստաթղթերը՝ 
· «Բազմաբնակարան շենքի կառավարման մասին» ՀՀ օրենքը
· «Համատիրության մասին» ՀՀ օրենքը

· ՀՀ կառավարության 2007 թվականի հոկտեմբերի 4-ի «Բազմաբնակարան շենքի ընդհանուր բաժնային սեփականության պահպանման պարտադիր նորմերը սահմանելու մասին» N1161 որոշումը 
· ՀՀ քաղաքաշինության կոմիտեի նախագահի 2022 թվականի հունվարի 31-ի «Բազմաբնակարան շենքերի պահպանման, շահագործման, արդիականացման (այդ թվում՝ էներգաարդյունավետության եվ էներգախնայողության բարձրացման) կանոնները հաստատելու մասին» N 02-Ն հրամանը 
· ՀՀ քաղաքաշինության նախարարի 2008 թվականի հունվարի 18-ի «Հայաստանի Հանրապետության տարածքում կառուցվող շենքերի, կառուցվածքների և շինարարական աշխատանքների տեսակների արժեքի խոշորացված ցուցանիշների ժողովածուն հաստատելու մասին» N 09-Ն հրամանը:

· մեթոդական ցուցումներում ներառի՝ 
· ԲԲՇ ընդհանուր բաժնային սեփականության պահպանման և կառավարման ծախսերի հաշվարկման մեթոդաբանությունը՝ տարանջատելով սահմանված պարտադիր նորմերի շրջանակներում իրականացման ենթակա միջոցառումների և շենքի վերանորոգման ու կանխարգելիչ միջոցառումների իրականացման ուղղությամբ նախատեսվող ծախսերը, 
· մեթոդական ցուցումների կիրառմամբ` գոյություն ունեցող, ինչպես նաև ԷԱ վերանորոգված  և նորակառուց շենքերի պահպանման և կառավարման ծախսերի հաշվարկման օրինակներ, 
· ներկայացնի մշակված մեթոդական ցուցումները ՀՖՀԱ քննարկմանը և կատարի անհրաժեշտ փոփոխություններ՝ ըստ ներկայացված առաջարկությունների,
· իրականացնի փորձնական հաշվարկներ նախնական ուսումնասիրված շենքերի մասով և, ըստ անհրաժեշտության, կատարի համապատասխան փոփոխություններ մեթոդական ցուցումներում: Փոփոխված մեթոդական ցուցումները և փորձնական հաշվարկները ներկայացնի ՀՖՀԱ քննարկմանը և, ըստ անհրաժեշտության, կատարի փոփոխություններ մեթոդական ցուցումներում: 
· Մեթոդական ցուցումների վերջնական տարբերակը հայերեն և անգլերեն լեզուներով ներկայացնի ՀՖՀԱ-ին:

· Մեթոդական ցուցումները մշակելիս ծառայություն մատուցողը պետք է նաև խորհրդակցի թվային հաշվիչների ծրագրավորման ոլորտի փորձագետների հետ՝ հաշվի առնելով այն հանգամանքը, որ մեթոդական ցուցումների հիման վրա նախատեսվում է հետագայում ստեղծել թվային հաշվիչ: 
4. Ակնկալվող արդյունքները
Մեթոդական ցուցումները, ՔԿ կողմից հաստատվելուց հետո, կառաջադրվեն ԲԲՇ կառավարման գործառույթ իրականացնող անձանց ՝ ԲԲՇ պահպանման և կառավարման տարեկան ծախսերի հաշվարկման և պլանավորման համար:
5. Հաշվետվության ներկայացման պահանջները

Բոլոր պահանջվող նյութերը պետք է ներկայացվեն հայերեն լեզվով էլեկտրոնային տարբերակով, իսկ  մեթոդական ցուցումների վերջնական տարբերակը՝ նաև անգլերեն լեզվով և թղթային տարբերակով: Ծառայություն մատուցողը կտրամադրի աշխատանքի կատարման համար օգտագործված նյութերի և այլ տվյալների ամբողջական ցանկը:  

	Արդյունք
	Ժամկետ
	Վճարում

	Մեթոդական ցուցումների  ներկայացում ՀՖՀԱ 
	30 սեպտեմբեր, 2024թ.
	30%

	ՀՖՀԱ կողմից  առաջարկությունների (այդ թվում՝ ՔԿ հետ քննարկման արդյունքում ստացված) ներկայացում 
	31 հոկտեմբեր, 2024թ.
	0%

	Ըստ ներկայացված առաջարկությունների՝ մեթոդական ցուցումների խմբագրում և փորձնական հաշվարկների իրականացում 
	20 նոյեմբերի,  2024թ.
	20%

	Փորձնական հաշվարկներից հետո, ըստ անհրաժեշտության, փոփոխությունների իրականացում մեթոդական ցուցումներում և փոփոխված տարբերակի և փորձնական հաշվարկների ներկայացում ՀՖՀԱ
	30 նոյեմբերի, 2024թ.
	20%

	ՀՖՀԱ կողմից մեթոդական ցուցումների  վերջնական տարբերակի (հայերեն լեզվով ներկայացված) ընդունում 
	15 դեկտեմբերի, 2024թ.
	20%

	ՀՖՀԱ կողմից  մեթոդական ցուցումների անգլերեն տարբերակի ընդունում
	15 հունվարի, 2025 թ.
	10%



6. Աշխատանքների իրականացման և վճարման ժամանակացույցը 
7. Անհրաժեշտ  որակավորում, հմտություններ և փորձ 

Ծառայություն մատուցողի՝ տվյալ առաջադրանքում ներգրավված թիմը պետք է ունենա բազմաբնակարան շենքերի պահպանման և կառավարման ոլորտում փորձ և ֆինանսիստի, ինչպես նաև շինարարի և/կամ ճարտարագետի որակավորում, ինչպես նաև մեթոդանական նյութեր մշակելու փորձ:    

Պահանջվող այլ որակավորումներն են` 

· նվազագույնը 3 (երեք) տարվա աշխատանքային փորձ ԲԲՇ կառավարման ոլորտում,
· շինարարության ոլորտում նախահաշիվների կազմման փորձ
· մեթոդական նյութեր մշակելու հմտություն և փորձ,
· իրավաբանական փաստաթղթերի հետ աշխատանքի փորձը ցանկալի է,
· գերազանց վերլուծական հմտություններ, 

· միջազգային դոնոր կազմակերպությունների և պետական մարմինների հետ աշխատանքի  փորձը ցանկալի է:
8. Առաջարկների ներկայացման գործընթաց

ՀՖՀԱ-ն հրավիրում է վերը նկարագրված փորձով և հմտություններով օժտված կազմակերպություններին առաջարկ ներկայացնել հետևյալ էլ-փոստի հասցեին՝ info@habitat.am 2024 թվականի հուլիսի 1-ին մինչև ժամը 12:00-ը: Դիմող կազմակերպությունները   պետք է ՀՖՀԱ դիտարկմանը ներկայացնեն հետևյալ տեղեկատվությունը. 

· Սույն տեխնիկական առաջադրանքին առնչվող աշխատանքների նկարագրությունը,

· Առաջարկվող մեթոդաբանության նկարագրությունը,

· Պահանջվող ռեսուրսները և բյուջեն (ներառյալ հարկերը)

· Առաջադրանքի իրականացման ժամանակացույցը և աշխատանքների բաշխման կառուցվածքը, 
· Առաջարկին կից պետք է ներկայացվեն ինքնակենսագրությունները և 2 նամակ երաշխավորագիր 
· Վերջին 3 տարվա ընթացքում ԲԲՇ կառավարման և պահպանման ոլորտում իրականացված աշխատանքների պայմանագրերի պատճեները:

«Հաբիթաթ ֆոր Հյումենիթի Արմենիա» հիմնադրամ
Հասցե՝ Հանրապետության 85ա, բն. 9

Երևան, Հայաստան 0001

Հեռ.՝ (+374 10) 58 71 88
Էլ․ հասցե՝ info@habitat.am

Բջջային՝ (+374 55) 10 62 25
Կայքէջ՝ http://www.habitat.am/  

